
საქართველოს ენერგეტიკისა და წყალმომარაგების მარეგულირებელი ეროვნული კომისიის 
დადგენილება №8

2008 წლის 28 მარტი 
ქ. თბილისი

,,შპს ,,ელექტროენერგეტიკული სისტემის კომერციული ოპერატორის“ და სს ,,ენერგო-პრო ჯორჯიას“ მიერ ელექტროენერგიის იმპორტ-ექსპორტის შესახებ TGR ENERGY ELECTRICITY WHOLESALE TRADE CO-სთან 2007 წლის 20 ივნისს გაფორმებული ხელშეკრულებების საფუძველზე საქართველოში იმპორტირებული ელექტროენერგიის ზღვრული ტარიფის (ზედა ზღვრის) განსაზღვრის შესახებ“ საქართველოს ენერგეტიკის მარეგულირებელი ეროვნული კომისიის (სემეკ) 2007 წლის 
7 ნოემბრის №21 დადგენილებაში ცვლილების შეტანის თაობაზე

„ელექტროენერგეტიკისა და ბუნებრივი გაზის შესახებ“ საქართველოს კანონის მე-4 მუხლის მე-5 პუნქტის „ბ“ ქვეპუნქტის, მე-5 მუხლის პირველი პუნქტის, 42-ე მუხლის პირველი პუნქტის, 43-ე და 44-ე მუხლების, აგრეთვე საქართველოს ზოგადი ადმინისტრაციული კოდექსის 63-ე მუხლის საფუძველზე, ვადგენთ:
მუხლი 1

„შპს „ელექტროენერგეტიკული სისტემის კომერციული ოპერატორის“ და სს „ენერგო-პრო ჯორჯიას“ მიერ ელექტროენერგიის იმპორტ-ექსპორტის შესახებ TGR ENERGY ELECTRICITY WHOLESALE TRADE CO-სთან 2007 წლის 20 ივნისს გაფორმებული ხელშეკრულებების საფუძველზე საქართველოში იმპორტირებული ელექტროენერგიის ზღვრული ტარიფის (ზედა ზღვრის) განსაზღვრის შესახებ“ საქართველოს ენერგეტიკის მარეგულირებელი ეროვნული კომისიის (სემეკ) 2007 წლის 7 ნოემბრის №21 დადგენილების (სსმ III, 12.11.2007 წ., №159, მუხ. 1759) პირველი მუხლის პირველი პუნქტი ჩამოყალიბდეს შემდეგი რედაქციით:

„1. ელექტროენერგიის იმპორტ-ექსპორტის შესახებ შპს ,,ელექტროენერგეტიკული სისტემის კომერციულ ოპერატორსა“ და TGR ENERGY ELECTRICITY WHOLESALE TRADE CO-ს შორის 2007 წლის 20 ივნისს გაფორმებული №400-07/12 ხელშეკრულებისა და სს „ენერგო-პრო ჯორჯიასა“ და TGR ENERGY ELECTRICITY WHOLESALE TRADE CO-ს შორის 2007 წლის 20 ივნისს გაფორმებული №400-07/14 ხელშეკრულების საფუძველზე საქართველოში იმპორტირებული ელექტროენერგიის ზღვრული ტარიფი (ზედა ზღვარი) განისაზღვროს შემდეგი ფორმულით:

T = (T იმპ. X E + U საბ. + U მომს. + U რეგ..) / E
სადაც: T – იმპორტირებული ელექტროენერგიის ზღვრული ტარიფი (ლარი/კვტსთ);

Tიმპ. – ელექტროენერგიის იმპორტის ფაქტობრივი ღირებულება (ლარი/კვტსთ);

E – ფაქტობრივად იმპორტირებული ელექტროენერგიის მოცულობა (კვტსთ);

U საბ. – საბაჟო მოსაკრებელი (ლარი); 

U რეგ. – რეგულირების საფასური (ლარი);

U მომს. – შპს „ელექტროენერგეტიკული სისტემის კომერციული ოპერატორის“ მომსახურების საფასური (შპს „ელექტროენერგეტიკული სისტემის კომერციული ოპერატორის“ მიერ განხორციელებული იმპორტის შემთხვევაში U მომს.= 0).“.

მუხლი 2
დადგენილება ძალაშია გამოქვეყნებიდან 15 დღის შემდეგ.
თავმჯდომარე  გ. ჩალაგაშვილი
